
HERIOTZEN ESTATISTIKA 2024/IV 

 
 

Heriotzak % 3,3 gutxitu dira 2024ko laugarren 
hiruhilekoan Euskal AEn 

 
 

2024an % 0,3 igo dira 2023aren aldean 
 
Eustaten datuen arabera, 2024ko laugarren hiruhilekoan 5.512 pertsona hil ziren Euskal 
AEn, aurreko urteko aldi berean baino % 3,3 gutxiago. Hiruhileko horretan, aurreko 
urteko hiruhileko berean baino 190 heriotza gutxiago izan dira, eta 2010-2019 urteetako 
batezbestekoa baino 255 gehiago. 
 
Lurraldeka, Bizkaian eta Araban heriotzak % 5,3 eta % 4,9 jaitsi dira, hurrenez hurren. 
Hala ere, Gipuzkoan % 0,7 gehitu dira. Sexuaren arabera, 2.802 emakume eta 2.710 
gizon hil ziren; beraz, % 4,1eko jaitsiera izan da emakumeen kasuan eta % 2,6koa 
gizonen kasuan. 
 
 

 
 
 
 
Hiruhileko honetan izandako heriotzen artean, 4 urtebetetik beherakoak izan ziren eta 
108 ehun urtetik gorakoak. 

Heriotza-kausa nagusiak tumoreak eta zirkulazio-sistemako gaixotasunak izan ziren, 
1.512 eta 1.446 heriotza eraginda, hurrenez hurren; beraz, bien artean heriotzen % 53,6 
izan ziren. Hirugarren heriotza-kausa arnas sistema da, 395 kasurekin (% 7,2). Nerbio-
sistemaren eta digestio-sistemaren ondoriozko heriotzak % 6 eta % 5,2 izan ziren, 
hurrenez hurren. 
 
Heriotza-kausen garrantziaren hurrenkera aldatu egiten da sexuaren arabera; gizonen 
artean, tumoreak zirkulazio-sistemako gaixotasunak baino gehiago izan ziren; 
emakumeen artean, berriz, kausa nagusia zirkulazio-sistemako gaixotasunak izan ziren 
eta tumoreak bigarren. 

COVID-19ak eragindako heriotzak 16 izan ziren 2024ko laugarren 
hiruhilekoan, aurreko urteko aldi berean baino % 78,4 gutxiago 
 
Laugarren hiruhilekoan, COVID-19ak eragindako 16 heriotza izan ziren, hau da, heriotza 
guztien % 0,3; heriotza horiek guztiek COVID-19a zutela baieztatu zen. Gainera, beste 
3 kasutan, COVID-19a egiaztatutako heriotza-kausen artean egon zen, baina funtsezko 
kausa izan gabe. 
 
Lurraldeka, zifrarik handiena Bizkaiari dagokio (9), ondoren Arabari (6) eta, azkenik, 
Gipuzkoari (1). COVID-19aren ondorioz emakume gehiago hil ziren (10) gizonak baino 
(6); aldiz, adinaren arabera, nabarmentzekoa da COVID-19ak eragindako heriotzen % 
100 60 urtetik gorakoen artean gertatu zela, eta % 87,5 80 urtetik gorakoen artean. 
 
Heriotza gehienak Euskal AEko ospitaleetan gertatu ziren (% 93,7) eta, ondoren, egoitza 
soziosanitarioetan (% 6,3). 

2024KO BALANTZEA 
 
2024ko behin-behineko datuen arabera, 22.368 pertsona hil ziren; horietatik 11.398 
emakumeak izan ziren eta 10.970 gizonak. 2023aren aldean, heriotzen kopurua % 0,3 
igo zen. Lurraldeka, heriotzak % 3,6 igo ziren Araban eta % 1,2 Bizkaian; Gipuzkoan % 
2,5 jaitsi ziren. Nabarmentzekoa da heriotzak % 3,7 igo zirela 2019aren aldean. 
 
Iaz izandako heriotzen artean, 26 heriotza urtebetetik beherakoak izan ziren; balio hori 
2023koa baino txikiagoa da, urtebete baino gutxiagoko 35 pertsona hil baitziren. 
Bestalde, 100 urte edo gehiagoko 426 pertsona hil ziren, 2023an baino 14 gutxiago. 
 
2024ko behin-behineko datuekin, Euskal AEko hazkunde begetatiboa negatiboa izan 
zen, heriotzak jaiotzak baino 9.464 gehiago izan baitziren. Lurraldeka, Bizkaian 5.641 
biztanle gutxiago izan ziren, Gipuzkoan 2.898 eta Araban 925. 
 
2024an COVID-19ak eragindako 246 heriotza izan ziren, guztiak analisi zehatz batek 
baieztatuta. Aurreko urtean, berriz, 358 izan ziren; 2022an 1.721, 2021ean 1.682 eta 
2020an 3.096. 
 
Komeni da azpimarratzea COVID-19a hilabete horietako beste 36 heriotzatan ere 
presente egon dela, baina heriotza horien kausa nagusia izan gabe, medikuen heriotza-
ziurtagirietan agertzen den bezala eta Osasunaren Mundu Erakundearen heriotza-
kausak kodetzeko irizpideak aplikatuta. 

